
С о е д и н е н и е с л о в е с . 
Повеле же царь им всем на земли той вкупе действом пребывати, 

сиречь купити и продавати. Овем же землю делати и недостатки 
коемуждо ко ближнему своему исполняти. 

П а м я т ь . 
Потом же приведе царь от прочих стран разумныя люди различных 

чинов и повеле им в той земли купити и продаяти и во своя страны 
отходити. От оиех же стран детей и сыновцев приведе и всели в ту землю. 

Г л а с о м е р н о е с л о в о о т у м а . 
И повеле им тако пребывати всем вкупе. И кроме его повеления 

никому же входити в ту землю, яко да не будет тесноты и излишния 
зависти и нестроения во устроенной земли и стране той. 

Ч е т ы р е р о д и . 
Потом устрой в той обретенной земли царь четыре уряднейшия 

дела, над ними же четыре началники и подначалники, без них же 
невозможно царству тому состоятися. И овем убо повеле учити люди 
закону божию и правде; друзии же судити и управляти; инем же паки 
советовати о всяких належащих делех в земли той; инем же паки по 
повелению, овех воииствовати, инем же в миру пребывати и иная 
творити. Мнози же от тех овии венцы и честь и славу приимаху; 
друзии же осуждению и казни подлежаху. Вся же сия действоваху 
некия изряднеишия четыре строители устроенныя на сие от царя 
во стране той и иже во стране той под ними сущия советники. 

Ш е с т ь ч а с т е й и л и с т а т е й р и т о р с к и х . 
Постави же им царь шесть градов славных и превеликих иже и во 

всей вселенной славе происходити о них; в них же от многих стран 
прихожаху и приношаху различная сокровища и бисеры, купли и при
бытки дела многаго. 

М е с т а и л и с т а т ь и о б щ и е . 
Посреде же всея земли тоя течаше река превелия и сладкопивная, 

от нея же пияху людие и веселяхуся и по ней путь шествоваху; ово 
вниз, ово же спротив реце той. 

В о з б у ж д е н и е и л и в о с к у р е н и е с е р д ц а . 
Некогда же от неких стран егда прихождаху новослышанная начи

нания, тогда людие с великим устремлением всячески тех к себе ово 
ласканием, ово извещением, ово прошением примиряху. И тако пребы-
ваху во устроении своем неблазнено и безмятежно. 

В т о р ы я к н и г и . 
Егда же обогащахуся людие, облачахуся в красныя и златыя ризы. 

И тако украшахуся людие и богатеством многим цветяху". 
Следующее дополнение, содержащееся в этом списке, называется 

„Предисловие". Написано оно от лица самой Риторики. 


